
Årsmelding 2007
Masfjorden Sjakklubb
Styret

Styret i Masfjorden Sjakklubb har i perioden vært samansett på denne måten:

Leiar: 

Odd Birkestrand

Kasserar: 
Arn-Tore Haugsdal

Styremedlem: 
Bjørn H. Benjaminsen

I perioden for årsmeldinga har det vorte halde 4 styremøte. Alle andre saker som har krevd styrehandsaming, har vorte diskutert og votert over telefon og internett.

Heider

Under NM for skulelag arrangert på sandnes skule, vart Odd Birkestrand tildelt Norges Sjakk Forbunds heidersplakett for sin mangeårige innsats i klubb og krets.
Bjørn H. Benjaminsen vart tildelt Ungdommens Sjakk Forbund sitt gullmerke for det arbeidet som han har lagt ned i sine verv i klubb, krets- og forbundsstyre.
Medlemar

Masfjorden Sjakklubb hadde i 2007  medlemar 33, dette er ein nedgang på 3 i høve til fjoråret. 

22 av klubben sine medlemar er under 26 år.
Aktivitet

Masfjorden Grand Prix
I 2006 gjekk ein av klubben sine medlemar brått bort. Dette var noko me ynskte å markera med ein minneturnering. 26.-28. Januar arrangerte klubben Gunnar Halvorsens Minneturnering på Sandnes skule. Her stilte det 39 spelarar til start, noko som klubben er nøgd med når ein hugsar det svært dårlege været som var denne helga. 

Klubbturnering
På hausten vart det igjen arrangert rata klubbmeisterskap. Odd Helge Birkestrand spelte svært solid denne hausten, og kunne sikra klubbmeisterskapet med 5 av 6 moglege poeng. Det var totalt 16 spelarar i turneringa.

Vestlandsserien
1. Laget deltok i sesongen 2006-2007 i 1. Divisjon i Vestlandsserien avdeling Nord. I den første sesongen med lag på så høgt nivå sidan 97-98 sesongen, bestemte styret seg for å forsterka laget med spelarar frå laget til Fana som trakk seg frå seriespel denne sesongen. 
Målet for sesongen var å behalda plassen så klubben har eit tilbod for spelarar som ynskjer utfordringar på eit relativt høgt nivå. I tillegg til vårt lag, var det Nordnes og Sotra som var rekna som dumpekandidatar i avdelinga. Med siger mot Sotra i første runde, senka skuldrena til våre spelarar seg kanskje nokre hakk for mykje. Dette resulterte i eit svært skuffande 0,5-5,5 tap mot Bergens 2 i andre runde. Noko skamfulle etter dette tok laget ein overraskande og gledeleg siger mot avdelingens favorittar SK 96, og målsetjinga var oppnådd. Plassen i 1. Divisjon var sikra. 1. Laget kom til slutt på 4. Plass av 6 lag.
Av juniorane våre spelte både Torkel K. Tande og Alexander Kårdal for 1. Laget med gode resultat denne sesongen.

I 2. Divisjon stilte me som vanleg med eit rekruttlag. Ungdommane i klubben kjempa tappert i alle kampane, noko som resulterte i mange individuelle poeng, men dessverre ikkje i lagpoeng. Laget vart sist av dei 6 laga i avdelingen.
Andre turneringar
Også i år har fleire av klubben sine medlemar reist til andre turneringar både i Noreg og i utlandet. I januar deltok Odd Birkestrand, Evy Færevaag og bjørn H. Benjaminsen i Praha Open. 
Seinare på våren vart Odd Birkestrand igjen utteken til å delta for Noreg i EM for seniorlag.
Andreas K. Hindense deltok i fleire turneringar utanlands dette året, mellom anna i Unicorn Open i Tyskland og altic Sea Open på Idylliske Bornholm.

I kretsmeisterskapen for Hordaland var det berre Stig K. Martinsen som deltok frå klubben. Det vart pallplass for han med 4 av 5 poeng og tredjeplass.
Som vanleg reiste ein større delegasjon frå klubben til årets store høgdepunkt; Landsturneringa i sjakk, denne gang på Hamar. 11 av klubben sine spelarar deltok i år. Odd Helge Birkestrand viste her gode taktar og fekk med seg 5,5 poeng av 9 moglege og enda på 10. plass i klasse 3.

I tillegg deltok Bjørn H. Benjaminsen som ein av 9 dommarar i turneringa.

Kort tid etter Landsturneringa var det igjen tid for den etterkvart så tradisjonsrike Bergen Sommer Grand Prix. Dette er ei turnering som går over 6 dagar i Bergen første veka i august. I år stilte Lisbeth Haugsvær i gruppe B, Evy Færevaag og Stig K. Martinsen stilte begge to i gruppe A. Av desse vart Stig høgast plassert med 7. plass. 

Utover hausten deltok klubben sine medlemar i ulike turneringar rundt om i Hordaland i tillegg til klubbturneringa.

Anna aktivitet
Klubben sine medlemar bidrar også i år med alle innstruktørane i Masfjorden SKU. Dette er arbeid som blir gjort 100 % på dugnad. 

Internett

Klubben sitt web-område har blitt oppdatert med nyttig informasjon og resultater jamnt sidan etableringen.

Målet med sida er å formidla informasjon til klubben sine medlemar i tillegg til å legga ut resultat og annan informasjon om klubben som er av allmenn interesse. Adressa er: www.masfjordensk.com
Materiell

Klubben har i 2007 ikkje hatt økonomi til å kjøpa inn sjakkutstyr. Dette er ein situasjon som på lang sikt klubben ikkje kan leva med, og ein av hovudmålsetningane for klubben vil vera å styrka økonomien så det blir rom for investeringar i utstyr.
Mål

Målsetningane for 2007 vart berre delvis oppnådde. Klubben har framleis ikkje eigne lokaler og heller ikkje eige utstyr.
Dette er noko som styret arbeidar aktivt med framover for å endra. 
Styret jobbar og vidare med å legga forholda til rette for vidare utvikling av spelarane. Dette gjennom råd og veiledning, seminar, kurs og støtte til ulike aktivitetar. 

Kommunen er i dag klubben sin viktigaste støttespelar. Utan økonomisk støtte til aktivitet samt utlån av lokaler, ville det blitt svært vanskeleg å driva klubben vidare.

Styret ynskjer med dette å takka alle som har bidratt med å gjera Masfjorden Sjakklubb til det den er i dag. 

